
				এই পাতাটির মুদ্রণ সংশোধন করা প্রয়োজন। 
[ २8 ]
ইউরোপখণ্ডে অর্ধ্যেরাই প্রভুত্ব করিবেন, এবং অনাৰ্য্য হনজাতি কখনই প্রাধানা লাভ করিবে না। এই যুদ্ধের পর হনের পুনৰ্ব্বার পূর্বদিকে তাড়িত হইল। ইছাদের সন্তানসন্ততি এখন পৰ্য্যন্তও হঙ্গেরিতে দৃষ্ট হয়।
টিউটনজাতি কর্তৃক আক্রান্ত হইয়া রোমকের আত্মরক্ষার্থে দুরবর্তী প্রদেশ সকল পরিত্যাগ করিতে বাধ্য হইয়াছিলেন। ৪১০ খৃষ্টাব্দে ইহারা ইংলণ্ড পরিত্যাগ করিয়া যান। ইংলণ্ডবাসী সেপ্টেরা রোমকদিগের অনেক আচারব্যবহার শিক্ষা করিয়াছিল। পূর্বেই উক্ত হইয়াছে যে রোমীয়সাম্রাজ্যের শেষ অবস্থায় সৈনিকগণ হীনসাহস হয় । সুতরাং ইহুদিগের অনুকরণ করিয়৷ সেন্টেরাও আর পূর্বের ন্যায় দুৰ্দ্দমনীয় রছিল না। সাহসী এবং সমরপটু শত্রুর আক্রমণনিবারণে ইহার অধিকতর অসমর্থ হইয়া উঠিল।
ছনজাতি কর্তৃক তাড়িত হইয়া টিউটনের যে সময়ে রোমীয়সাম্রাজ্যে প্রবেশ করিতেছিল, সেই সময়েই ইহাদের অন্য কতকগুলি জাতি ইউরোপের উত্তর-পশ্চিম কূল পরিত্যাগ পূর্বক ইংলণ্ড আক্রমণ করে। ইংলণ্ডবাসী সেল্টের সহজেই বশীভূত হইল। ইহার পর টিউটনদিগের ভিন্ন ২ জাতি সকল ক্রমান্বয়ে ইংলণ্ডে আসিয়া সেল্টদিগকে প্রায় নিঃশেষ করিল ; অবশিষ্ট সেল্টের ইউরোপের পশ্চিমদিকস্থ পৰ্ব্বতময় প্রদেশে তাড়িত ছইল। এইরূপে টিউটনের ইংলণ্ডের অধিকাংশ প্রদেশই অধিকার করিল। এই সকল প্রদেশে কদাচিৎ একটা সেন্ট দুষ্ট হইত। এই রূপে রোমকদিগের ইংলণ্ডপরিত্যাগের ১০০ বৎসরের মধ্যে রোমিক ভাষা ও নিয়ম সকল ইংলণ্ড হইতে তিরোহিত হইল। টিউটনদিগের যে সকল জাতি ইংলও অধিকার করে তাহাদিগের নাম এঙ্গেল ; সুতরাং ইহাদের দেশের নাম এঙ্গেল-ল্যাণ্ড (এঙ্গেলদিগের আবাসভূমি) অর্থাৎ ইংলণ্ড হইল। টিউটনের স্ক্রান্স, স্পেন এবং ইতালি প্রভূতি রোমায়সাম্রাজ্যের অন্যান্য প্রদেশ সকল জয় করিয়া এইরূপ করে নাই। এই সকল প্রদেশের অধিবাসীদিগকে টিউটনের নষ্ট বা দূরীভূত না করিয়া তাছাদিগের সহিত মিশিতে লাগিল এবং রোমিক ভাষা ও ব্যবস্থা সকলই প্রচলিত রাখিল । এই নিমিত্তই লাটিন ভাষার সহিত ফ্ৰান্স, স্পেন ও ইতালির বর্তমানভাষীসকলের অনেক সাদৃশ্য দেখিতে পাওয়া যায়, এবং এই সকল দেশবাসীদিগকে লাটিনবংশীয় বলে। যদিও ইংলণ্ড এককালে রোমীয়সাম্রাজ্যের অন্তর্গত ছিল এবং যদিও রেমিকেরা জাৰ্ম্মণিদেশ কদাপি অধিকার করেন নাই, তথাপি ইংলণ্ডের লোক ও ভাষা লাটিন না হইয় প্রায় জার্মাণর ন্যার টিউটনই রছিল। যে সকল লাটিনশব্দ ইংলণ্ডের ইতরভাষায় দেখিতে পাওয়া যায় তাহার রোমকদিগের ইংলওপরিত্যাগের সময় হইতে ব্যবহৃত হইতেছে না ; ইংরাজের বহুকাল পরে এই সকল শব্দ ফরাসিাদগের নিকট হইতে গ্রহণ করিয়াছেন।

